
gaRapungus pa ti palilinan

palilin nani semubat tu tazusa na bagibai ya kebalan, niizaw na bagbaqi
bai na kebalan seppawan zau. ta mazemun lazat na yencumin yau ti kiyukay
temuqgaz ti tu kiyukay, mai ti kintani ya lazat na kebalan melilin, mai
lapusan na ya palilinan zau, zau nani niizaw na bagibai na kebalan zana
masang ay seppawan tu palilinan, saleppawan ay seppawan tu pelilinan,
ussa seppawan na Ragit. melilin kebalan nani ta gangid ti paskua tu paskua
na busu ta ngayau na ussiq lipayan melilin ti kebalan, gangid palilin ta
ngayaw na Rabi manmet ti.

yau uzusa seppawan tu palilinan. sagaussiq nani palilin na kebalan,
sagazusa nani palilin na tuRbuwa.

sagaussig palilinan na kebalan. tuRantuRabi mai pama temuku tama
telaqug melilin, ta sammayan kezanan seppaw melilin, Raya ay tasaw na
pinileppaw munna siangatu, muman simliway ti saleqpawan seppaw.
sasepawan na yau tebaRi ay Raq isi busaR ay Raq, datebus ay kukuy.
ganengi melabu ’daq.

sagazusa nani palilin na tuRbuwa. ta tutuan na melilin tu kebalan

deddan 'nnay Rabtin duki qanengi ti siangatu melilin, muwaza pelisin na

yau ta temunawan na leppaw seppaw melilin, mai pisapatan, sukaw pagayta
tu ’daq, sukaw meningu, azu mai ginunungan ta pelisin na gasukaw, utulu
tasawan gamuawza lanas na saleppawan, sasepawan na nani ussiqg tama
temuku ti ay telaqug, imi na temuku nani gagaydat simunang genabinusan.
tama telaqug pamengan ta temmagq banus na papatay, sukaw mesiwa tu
geluqung na temayta tu saRainang, muman nani alan ta anem na,
penazengitan na, tupi na, taktakan ta ’si na patapun meRamaz tu
salang, mammin ti alan ta ti anem na, penazengitan na, tupi na kikilasan ta
tu kintani lazat qautanian ta kemilas saseppawan melilin, niRamazan tu
salang ’si na satamunan satangi deddan sagabian, Ribang na saseppawan
yau pama senapuwaR, tebaRi ay Raq, busaR ay Raq, datebis ay kukuy.
munna seppaw Raya ay tasaw na pinileppaw, kulikuzan ta ti na
saleppawan seppaw malilinan, sagabian wanma nipalilinan telaquq
senapuwaR saganan, sukaw pisapat geman, yau gaya azu sigatis mai maniz
magan nipalilinan, bagsiwan ta ta tanganan na iRUR paazas tu zanum na
iRuR pasalazing, sukaw paganan ’daq tu genuduan na leppaw gqaya temuzus

tu tangi maytis pisapat.

